                                                 СТОПАНСКА БАНКА АД – СКОПЈЕ 
О Д Л У К А 
за именување на член на Управен одбор – Генерален директор за управување со ризици на Стопанска банка АД – Скопје 
                                                            Скопје, јануари 2020 година
Врз основа на член 40 од Статутот на Стопанска банка АД – Скопје (С.О. бр. 394/19.11.2019 година, пречистен текст), Надзорниот одбор на Стопанска банка АД – Скопје, на седницата одржана на 30.01.2020, донесе 
О Д Л У К А 
за именување на член на Управен одбор – Генерален директор за управување со ризици на Стопанска банка АД – Скопје 
1. Надзорниот одбор на Стопанска банка АД – Скопје го именува г-дин Бојан Стојаноски за член на Управниот одбор – Генерален директор за управување со ризици на Стопанска банка АД - Скопје.  
2. Мандатот на членот на Управниот одбор од точка 1 ќе биде четири години од датумот на стапување во сила на оваа Одлука.   
3. Претседателот ИЛИ Заменик претседателот на Надзорниот одбор на Стопанска банка АД – Скопје е овластен да го потпише Менаџерскиот договор со Генералниот директор за управување со ризици и член на Управниот одбор од точка 1 од оваа Одлука.
4. Оваа Одлука е со важност од денот на донесувањето и стапува во сила на денот на добивање на потребната согласност од страна на Гувернерот на Народна банка на Република Северна Македонија. 

     Маринис Стратопулос

ПРЕДЛОГ 
за именување на член на Управен одбор – Генерален директор за управување со ризици на Стопанска банка АД – Скопје 
Управниот одбор на Стопанска банка АД – Скопје (СБ) се состои од четири членови, именувани од страна на Надзорниот одбор со мандат од четири години, во согласност со Статутот на СБ. Согласно Законот за банки, именувањето членови на Управниот одбор е предмет на одобрение од страна на Гувернерот на Народна банка на Република С. Македонија.
Во согласност со Статутот на СБ, Генералниот директор за управување со ризици е одговорен за целокупното работење на функцијата за управување со ризици и е одговорен за активностите на сите организациони единици кои вршат активности за управување со ризик и спаѓаат во деловната линија за управување со ризици.

Со оваа одлука, Надзорниот одбор го именува г-дин Бојан Стојаноски за член на Управниот одбор и Генерален директор за управување со ризици. Г-дин Стојаноски има големо професионално искуство од 19 години во финансискиот сектор во земјата и беше еден од клучните директори во успешното позиционирање и раст на Халк Банка во последниот период.  Од 2012 година беше Заменик генерален директор во Халк Банка, одговорен за управување со кредитен ризик, продажба, трезорот и финансиското управување. Во периодот од 2008 до 2012 година беше член на Управниот одбор на КБ приватно пензиско друштво. Меѓудругото, г-дин Стојаноски е реномиран професионалец и има одлични односи со сите засегнати страни во банкарскиот сектор. 

Тој ќе ја превземе позицијата од г-динот Тони Стојановски кој беше Генерален директор за управување со ризици во Стопанска банка АД – Скопје од јули 2010 година. Сегашниот Генерален директор за управување со ризици успешно ги разви моделот и структурата на функцијата за управување со ризици паралелно со целокупната култура за управување со ризици во Банката, што се рефлектира и во одличните финансиски индикатори и квалитетот на портфолиото. По одобрувањето на г-динот Бојан Стојаноски за нов член на Управен одбор и Генерален директор за управување со ризици, г-динот Тони Стојановски ќе ја превземе функцијата на корпоративно банкарство како Генерален директор за корпоративно банкарство и член на Управен одбор и ќе продолжи да го дава својот значаен придонес во работењето на Управниот одбор на Стопанска банка. 
Согласно горенаведеното, со назначувањето на г-дин Бојан Стојаноски, Банката ќе обезбеди продолжување на прудентното управување со ризиците и целосна посветеност кон својот модел на успешно корпоративно управување.










УПРАВЕН ОДБОР
Скопје, јануари 2020
